
				এই পাতাটির মুদ্রণ সংশোধন করা প্রয়োজন। 
আপনার ছবির চাইতে আমার চিঠি বেশী ভাল লাগে। আমি এবার থেকে ভাল হব আর ঠাকুর যা বলবেন তাই করব। তখন আপনি খুলী হবেন আর সকলেও? তখন আপনি আমার কথা শুনবেন, আর লক্ষী ছেলে হয়ে থাকবেন। আমি আপনাকে পুতুল ভাবিনা।” পুতুলের চাইতে ঢের ভাল ভাবি আর বেশী ভালবাসি। আর আজকাল আমার পুতুল নিয়ে খেলতে ভাল লাগেনা। আমাদের শোবার ঘরে আপনার যে ফোটা যে] ছিল সেটা বদলে সেই যেটাতে আপনি নাম লিখে দিয়েছিলেন সেইটে লাগিয়ে দেওয়া হয়েছে। সেইটে বেশী সুন্দর দেখতে তাই। আমার আপনার জন্যে মন কেমন করে। আমি আপনাকে চুমু দিচ্চি। [শ্ৰাবণ ১৩২৫]
রাণু।
আপনি এখন কি করছেন।
রাণু।
আমাদের পূজোর ছুটী সাড়ে সাত সপ্তাহ পরে আরম্ভ হবে। মামা বলেছেন তখন বেশ মজা হবে। আবার আমি আপনাকে গল্প বলব। সব বলব যা হয়েছে। আর আপনি তারার গল্প ভেবে রাখবেন। কেমন।
প্রবাসীতে ছিন্নপত্র পড়েছি। যাতে মনুর গল্প আছে। মনু কে ? সে এখন কোথায়? আপনি সত্যি কি তার ঠিকানা হারিয়ে ফেলেছেন? আপনার
দুঃখ হয়েছে? মনু কত বড় ?
রাণু।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:১৯টার সময়, ১৯ জুলাই ২০১৮ তারিখে।

